
Журналистика

O‘zbekistonda ilmiy - amaliy tadqiqotlar

Umida Sulaymonova Pulat qizi
O‘zJoku Harbiy jurnalistika yo‘nalishi talabasi

Telefon: 97 306 36 34
sulaymonovaumida 1@gmail.com

Anotatsiya: Zamonaviy jurnalist qanday bo‘lishi kerak degan savolga javob topish. Bu 
borada taklifim jurnalistlar akademiyasini tashkil etish. Unga xotin - qizlarni jalb etishdan iborat. 
Chunki, akademik ayollar kam.

Kalit so‘zlar:  intervyu,  kasting,  reportaj, jurnalist kasbi va uning mohiyati, uning vazifalari.

Bugungi kunda jurnalistika keng rivojlangan. Kelajagi porloq, istiqbolli sohalardan biri 
hisoblanadi. Zamon shiddat bilan o‘zgarmoqda. Bugungi kunning jurnalisti kim? Zamonaviy 
jurnalist qanday bo‘lishi kerak degan savollar tug‘iladi. OAV jamiyat ko‘zgusi hisoblanib, 
zamonaviy jurnalist jamiyat vijdonidir, xalqning ishonchli vakili. Jurnalist doimo qaynoq voqelar 
girdobidagi shaxs bo‘lib, hayotda yuz berayotgan yangiliklarni ko‘ra oladigan inson. 

Xurshid Do‘stmuhammadning ,, Jurnalist bo‘lmoqchimsiz» kitobida unga quyidagicha ta’rif 
berilga: ,,.Hayotda yuz berayotgan yangilikni ko‘ra biluvchi, yangilik tuyg‘usi sira so‘nmas, o‘zi 
ko‘rgan - bilgan yangilikka qiziquvchi va o‘sha yangilikni boshqalarga xoh og‘zaki, xoh yozma 
ravishda to‘la qonli va qiziqarli yetkazib berishga o‘zida ichki bir intilish, ixtiyoj topa biluvchi 
va shu borada o‘zidagi layoqatni tinimsiz o‘stirib boruvchi kishini jurnalist deya olamiz». 

Bu sohadan olib borilayotgan ilmiy - amaliy tadqiqotlar bizni quvontiradi.Har bor 
o‘tkazilayotgan ilmiy - amaliy tadqiqotlar inavatsion tarzda zamonaviy texnologiyalar asosida 
olib borilmoqda. Mashhur jurnalistlar hayoti va faoliyatini o‘rganish biz yoshlar uchun ham farz 
ham qarz. Yosh jurnalistlar murabbiylarga biriktirilgan, ular shogirdlariga jurnalistika sirlarini 
sidqidildan o‘rgatmoqdalar. ,,Yosh juranalistlar»maktabi  yoshlarni jurnalistikaga tashlayotgani 
ilk qadami desak mubolag‘a bo‘lmaydi. 

Ma’lumki juranalistika sohasida qalam tebratayotgan qalami o‘tkir xotin - qizlarimiz juda 
ko‘p. Lekin meni bu borada muammo qiynaydi. Muammo shunday iboratki, xotin - qizlar orasida 
akademik ayollarimiz kam. Yosh iste’dodli va iqtidorli, ta’lantli xotin- qizlarimizni ilmiy - amaliy 
tadqiqotlarga jalb qilib, ularning istiqbolli ilmiy ishlarini rag‘batlantirib, akademik ayollarimiz 
sonni ko‘paytirish maqsadga muvofiq bo‘lar edi. Bu borada mening bir taklifim bor, kelajakda 
jurnalistlar akademiyasini tashkil etib, unga tajribali jurnalistlarimizni jalb etmog‘imiz lozim. 
Ularning erishgan yutuqlarini rag‘batlantirib, yoshlarga namuna sifatida OAV ida teng yoritishi 
kerak. Xalqimizda jurnalistning noni qattiq deyishadi. Bu nonni halol yeyish oson emasligi 
barchamizga ayondir. Har qanday jurnalistdan yuksak bilim va mahorat talab qiladi. Bu borada 
jurnalistning tezda muloqotga kirasha olishi, istiqbolli rejalari, notiqlik mahorati, hozir javobligi, 
vijdodan halolligi alohida ahamiyat kasb etadi. Men ham bo‘lajak harbiy jurnalist sifatida 
xalqimga sadoqat bilan xizmat qilish bilan birga yurtboshim ishonchini oqlayman.Kelajakda men 
ham ilmiy tadqiqotlar olib borib, akademiklar safidan o‘rin olsam ajab emas.Haqiqiy juranalist 
vijdonli shaxs! To‘g‘ri odam bo‘lish yo‘li esa hech kimning oldida berkitilmagan. Buyuk adib 
Tolstoy shu fikrga hamohang markazda ,, Burchingni ado etishga tirishib ko‘r. Undan keyin 
o‘z qadr - qimmatingni bilib olasan» deganida haq edi. Qaysi kasb egasi bo‘lmaylik halol 
mehnat qilib xalqni ishonchini oqlash eng oliy burchimiz. Yurtboshimiz aytganidek, ,, Islohat 
islohat uchun emas, avvalo inson uchun». Mamlakatimizda inson manfaatlari hamma narsadan 
ustun ekan, yurtboshimiz bildirgan ishonchni oqlaylik. Jurnalistlarimiz tayyorlagan ko‘rsatuvlar, 
reportaj, lavhalarni tomosha qilar ekanmiz,  tomoshabin o‘ziga kerakli ma’naviy ozuqa olishi 

lozim. 
O‘zbekiston xalq yozuvchisi Xudoyberdi To‘xtaboyev aytganidek, ,, Jurnalistdan uch narsa 

talab qilinadi: to‘g‘riso‘zlik, haqoniylik, adolatparvarlik. Agar jurnalistda bunday fazilatlar bo‘lsa 
u haqiqiy jurnalist hisoblanadi» O‘zbekistonimizda olib borilayotgan islohatlarning zamirida 
bevosita jurnalistlarning o‘rni bor. Jaloliddin Rumiy  aytganidek, ,, Bosgan izing niyatingga 
loyiqdir mudom» shunday ekan, niyatlarimiz amallarimizga bog‘liq. Mana shunday jannatmakon 
yurtda yashayotgan har bir insonning qalbida Vatanga bo‘lgan sadoqat hissi jo‘sh uradi. 
Yurtimizdagi ilmiy - tadqiqot ishlarning zamirida ham ezgu manfaatlarimiz mujassam. Men 
faxr bilan ayta olamanki, baxtli o‘zbek qizi ekanligimdan faxrlaman, bor bilim va salohiyatimni 
sarflashga doimo tayyorman.

Foydalanilgan adabiyotlar: 
1. Sanobar Jumanova ,, Jurnalistika» 4 - 16 betlar
2. Xurshid Do‘stmuhammad ,, Jurnalist bo‘lmoqchimisiz» 27- bet

